
WAARDEVOLLER AS KRUGERPONDE?  

PS 119:72 
 

 

 

 

 

 

 

 

DIE WOORD VAN GOD IS WAARDEVOLLER AS FYN GOUD 

 

PS 119:72: DIE WET VAN U MOND IS VIR MY BETER AS DUISENDE STUKKE GOUD EN SILWER 

 

Psalm 119 is die langste van al die Psalms en ook die langste hoofstuk in die Bybel. Dit kon 

moontlik deur Esra, die Skrifgeleerde geskryf gewees het. 

Hy moes ‘n hartstogtelike liefde vir die Woord van God gehad het, want oor en oor verklaar hy 

sy liefde vir die Skrif.  In hierdie teks sê hy dat dit vir hom meer beteken as duisende stukke goud 

en silwer. Dink daaraan: duisende stukke goud en silwer! Byvoorbeeld duisende stawe fyn goud 

in die kelders van die Reserwebank of ‘n kis vol versteekte goue Kruger ponde! Die blote gedagte 

dat oom Paul ‘n skat van van goue munte êrens versteek het, laat mense regop sit en wonder en 

droom en navors en soek. 

Die digter van hierdie psalm sê as hy tussen duisende stukke goud en die Woord moes kies, kies 

hy die Woord! Waarom? Die Woord ontsluit in hierdie lewe vir ons: vergifnis van sonde en 

gemeenskap met God en in die hiernamaals: die Ewige Lewe. Goud en silwer is verganklik maar 

die Woord plaas ewige skatte binne elkeen se bereik. 

